
No Diario Oficial de Galicia (DOG) do venres 30 de Novembro publicou a Orde do 23 de Novembro de 2.007 pola que se
regula a avaliacion na educacion primaria na Comunidade Autonoma de Galicia.

Orde do 23 de novembro de 2007 pola que se regula a avaliacién na educacion primaria na Comunidade Auténoma de
Galicia.

A Lei organica 2/2006, do 3 de maio, de educacion, establece no seu artigo 20 que a avaliacién dos procesos de
aprendizaxe do alumnado de educacion primaria serd continua e global e que tera en conta 0 seu progreso no
conxunto das areas.

A Orde ECI1/1845/2007, do 19 de xufio, establece os elementos dos documentos basicos de avaliacion do ensino
béasico regulado pola Lei organica 2/2006, do 3 de maio, de educacién, asi como os requisitos formais derivados do
proceso de avaliacion que son precisos para garantir a mobilidade do alumnado.

O Decreto 130/2007, do 28 de xufio, polo que se establece o curriculo da educacion primaria na Comunidade Auténoma
de Galicia, dispdn no seu artigo 11 que a Conselleria de Educacién e Ordenacion Universitaria ditara as normas oportunas
de procedemento en materia de avaliacién e promocién do alumnado, e na sia disposicion derradeira primeira autorizaa

para ordenar as disposicidns que sexan necesarias para a slia execuciéon e desenvolvemento.

En consecuencia é preciso establecer as normas que regulen a avaliacion do alumnado de educacion primaria, asi como
definir os documentos en que se recolla o seu resultado, garantindo a autenticidade dos seus datos, a sUa supervision e
custodia.

En virtude disto, a Conselleria de Educacién e Ordenacién Universitaria
DISPON:
Artigo 1°.-Obxecto e ambito.

O obxecto desta orde é regular a avaliacion e promocion do alumnado de educacién primaria nos centros docentes que
impartan estas ensinanzas no ambito territorial da Comunidade Auténoma de Galicia.

Artigo 2°.-Caracter da avaliacion.

1. A avaliacion do proceso de aprendizaxe do alumnado ser& continua, global, formativa e integradora. Tera en conta o
seu progreso no conxunto de todas as areas do curriculo.

2. A avaliacion levarase a cabo tendo en conta os diferentes elementos do curriculo recollidos todos eles no Decreto
130/2007 e na concrecion que deles fagan os centros no seu proxecto educativo. Os criterios de avaliacion das areas
seran referente fundamental para valorar tanto o grao de adquisicion das competencias basicas como da consecucion
dos obxectivos.

3. A avaliacion continua ten caracter formativo e permite incorporar medidas de ampliacion, enriquecemento e reforzo
para todo o alumnado en funcién das necesidades que deriven da avaliacién do proceso educativo. Estas medidas
adoptaranse desde o0 momento en que se identifiquen e en calquera momento do ciclo, e estaran dirixidas a garantir a
adquisicién das aprendizaxes imprescindibles para continuar o proceso educativo.

Artigo 3°.-Resultados da avaliacion.

1. Os resultados e as observacions relativas ao proceso de avaliacién do alumnado consignaranse nos documentos que
se determinan nesta orde.

2. Os resultados da avaliacion do alumnado na educacion primaria expresaranse nos termos seguintes: insuficiente (IN),
suficiente (SU), ben (BE), notable (NT) e sobresaliente (SB). Considerarase cualificacién negativa o insuficiente e
positivas as restantes.

Artigo 4°.-Desenvolvemento do proceso de avaliacion.

1. As sesions de avaliacién seran coordinadas pola persoa titora do grupo e nelas participara o profesorado que imparte
docencia no grupo e podera contar co asesoramento do departamento de orientacion. Nelas valoraranse as
aprendizaxes acadadas por cada alumna e cada alumno, o grao de desenvolvemento das competencias bésicas e, se
€ o caso, as medidas adoptadas ou que se deben adoptar.

2. No proceso de avaliacion continua, a cualificacién das areas sera decidida pola mestra ou mestre que as imparta. Na

http://www.luispimentel.org Feito con Joomla! Xerado: 9 September, 2010, 22:01



CEIP Luis Pimentel

area de educacion artistica, a cualificacion sera decidida tendo en conta o progreso do alumnado no conxunto da area.

3. Ao comezo de cada ciclo e durante o primeiro mes do curso escolar, a persoa titora realizara unha avaliacion inicial
coa finalidade de adecuar as ensinanzas ao alumnado e facilitar a progresion satisfactoria no seu proceso de
aprendizaxe, incidindo na obtencién de informacion sobre o grao de desenvolvemento das competencias basicas. Esta
avaliacién incluira a andlise dos informes persoais da etapa ou ciclo anterior correspondentes ao seu alumnado e
completarase coa informacion obtida das familias.

4. A avaliacion inicial sera o punto de referencia para a toma de decisions relativas ao desenvolvemento do curriculo nas
programacions de aula, asi como para adoptar aquelas medidas de apoio, reforzo e recuperaciéon que consideren
oportunas para cada alumna ou alumno.

5. Ao longo de cada un dos cursos realizaranse para cada grupo de alumnos e alumnas, polo menos, tres sesions de
avaliacion que seran presididas pola persoa titora, que recollerd en acta o desenvolvemento das sesions, as cualificacions
nas distintas areas, o grao de desenvolvemento das competencias basicas e as decisions e os acordos acadados,

tanto referidas ao grupo como a cada alumna e alumno.

Artigo 5°.-Avaliacion do alumnado con necesidade especifica de apoio educativo.

1. A avaliacién do alumnado con necesidade especifica de apoio educativo rexerase, con caracter xeral, polo disposto
nesta orde.

2. Sen prexuizo do anteriormente indicado, na avaliaciéon do alumnado que presente necesidades educativas especiais e
gue curse as ensinanzas correspondentes a educacién primaria con adaptacions curriculares significativas, os criterios de
avaliacion establecidos nelas seran o referente fundamental para a sta avaliacion e promocion.

Artigo 6°.-Promocién de ciclo.

1. Ao remate de cada un dos ciclos e como resultado do proceso de avaliacion, o equipo de mestras e mestres que
imparten docencia en cada grupo, na sesion final de avaliacion, decidira sobre a promocion do alumnado. A decisién sera
adoptada de forma colexiada, primando o criterio da persoa titora.

2. Tal e como establece o artigo 9 do Decreto 130/2007, o alumnado promocionara ao ciclo seguinte sempre que
alcanzase o desenvolvemento adecuado das competencias béasicas e un axeitado grao de madurez consonte a siia
idade. Accederase igualmente ao ciclo seguinte cando as aprendizaxes non alcanzadas non sexan un obstaculo para
seguir satisfactoriamente o novo ciclo. Neste caso, o centro educativo adoptara as medidas precisas para que o
alumnado reciba os reforzos e apoios necesarios para a recuperacion das ditas aprendizaxes.

3. O alumnado que non cumpra as condiciéns anteriores, permanecera un ano mais no mesmo ciclo. Esta medida sé
podera ser adoptada unha soa vez ao longo de toda a etapa educativa e ira acompafnada dun plan especifico de
reforzo e recuperacién organizado polos centros arredor das competencias basicas e a aquelas areas que faciliten a
superacién das dificultades de aprendizaxe.

4. Sen prexuizo do establecido no punto anterior, o alumnado que presente necesidades educativas especiais podera
permanecer un ano mais na etapa de educacién primaria, nos termos previstos no artigo 16.6° do Decreto 130/2007 polo
gue se establece o curriculo da educacién primaria na Comunidade Autbnoma galega, sempre que esta medida favoreza a
sUa integracion socioeducativa.

Artigo 7°.-Promocién & educacion secundaria obrigatoria.

1. O alumnado promocionara & etapa de educacion secundaria obrigatoria se alcanzou o desenvolvemento
correspondente das competencias basicas, 0s obxectivos da educacion primaria e un adecuado grao de madurez.

2. Accederase igualmente cando as aprendizaxes non alcanzadas non sexan un obstaculo para seguir
satisfactoriamente a nova etapa. Neste caso, a persoa titora, no informe persoal, precisara as dificultades presentadas
e os obxectivos da etapa non logrados, asi como as medidas adoptadas ata ese momento a fin de que o centro receptor
poida establecer as medidas necesarias de reforzo.

3. A escolarizacion do alumnado con altas capacidades intelectuais podera flexibilizarse de tal forma que se poida
adiantar, logo da avaliacién psicopedagoxica, o inicio da escolarizacién na etapa de educacion secundaria obrigatoria,
sempre que se considere que esta medida é a mais adecuada para o desenvolvemento equilibrado do alumnado e
para a sUa socializacién.

Artigo 8°.-Informacién da avaliacion.

1. Finalizada cada unha das sesions de avaliacion, as nais/pais ou persoas titoras legais do alumnado seran informados
dos seus resultados, da evolucién académica dos seus fillos e fillas, asi como das decisions adoptadas para o reforzo e/ou
recuperacion, se fose o caso.

2. Sera competencia da persoa titora proporcionar esta informacién, segundo o modelo de documento que o centro
determine, asi como a de establecer canles de comunicacion coas familias do alumnado.

Artigo 9°.-Documentos oficiais de avaliacién.

Os documentos oficiais de avaliacién na educacién primaria son 0s seguintes: actas de avaliacion, expediente académico,
historial académico de educacidn primaria e informe persoal por traslado.

Artigo 10°.-Actas de avaliacion.

1. Ao final de cada un dos tres ciclos da educacion primaria estenderase acta de avaliacion que comprendera a relacion
nominal do alumnado de cada grupo e os resultados da sUa avaliacion. As actas seran pechadas ao remate do periodo
lectivo.

2. Nestas actas reflectiranse os resultados da avaliacién de cada unha das areas nos termos establecidos no artigo 3
desta orde, e deberan expresar ademais as decisions sobre a permanencia no ciclo ou a promocién ao seguinte, asi como
as medidas de reforzo (RE) ou adaptacion curricular significativa (ACS), para as areas que as precisen.

3. Nas actas do 3° ciclo de educacion primaria farase constar a proposta de acceso a educacion secundaria para o
alumnado que estea nas condiciéns previstas no artigo 7° desta orde, seran asinadas pola persoa titora do grupo e
contaran co visto e prace do/a director/a do centro educativo. A slia custodia e arquivo corresponde aos centros
educativos.

4. As actas de avaliacion axustaranse aos modelos que figuran no anexo | desta orde.

Artigo 11°.-Expediente académico.

1. O expediente académico é o documento de avaliacion individual do alumnado que incluird os datos identificativos do
centro, da alumna ou alumno e a informacion relativa & sta escolarizacion.

2. No expediente académico quedara constancia dos resultados da avaliacion das areas de cada un dos tres ciclos da
educacion primaria, no momento en que o alumnado promocione ao ciclo ou a etapa seguinte, asi como das medidas de
atencioén a diversidade adoptadas, reforzos educativos aplicados ou adaptacidns curriculares significativas realizadas,
expresando estas duas ultimas circunstancias cos termos (RE) e (ACS), respectivamente.

3. A custodia e arquivo dos expedientes académicos corresponde aos centros educativos.

4. O expediente académico axustarase ao modelo que figura no anexo Il desta orde.

Artigo 12°.-Historial académico de educacién primaria.

1. O historial académico de educacion primaria € o documento oficial que reflicte os resultados das avaliacions e as
decisions relativas ao progreso académico da alumna ou alumno ao longo da etapa. Ten valor acreditativo dos estudos
realizados.

2. O historial académico da educacion primaria recollera os datos identificativos do alumnado, os anos da sUa
escolarizaciéon e os centros onde se realizaron os estudos, as areas cursadas e os resultados obtidos en cada ciclo, no
momento en que o alumnado promocione ao ciclo ou & etapa seguinte, con indicacién de ACS se fose o caso, a decisién
sobre promocién ao ciclo seguinte coa data correspondente ou a proposta de acceso & educacion secundaria obrigatoria.

3. O historial académico da educacién primaria sera estendido en impreso oficial. Ser4 asinado pola persoa titora e
levara o visto e prace do director ou directora do centro que garantira a autenticidade dos datos nel reflectidos e a
sUa custodia.

4. Ao finalizar a etapa, o historial académico da educacion primaria, xunto co anterior libro de escolaridade, se fose o
caso, sera entregado as nais, pais ou titores legais do alumnado e unha copia sera enviada ao centro de educacién
secundaria, por pedimento deste, xunto co informe individualizado de final de etapa. A circunstancia do seu envio, coa
data en que se efectla, quedara reflectida no expediente académico.

5. O historial académico axustarase ao modelo que figura no anexo Il desta orde.

6. A formalizacidon e custodia do historial académico da educacion primaria sera supervisada pola Inspeccién educativa.

Artigo 13°.-Informe persoal por traslado.

http://www.luispimentel.org Feito con Joomla! Xerado: 9 September, 2010, 22:01



CEIP Luis Pimentel

1. O informe persoal por traslado é o documento oficial que ten como finalidade garantir a continuidade do proceso de
aprendizaxe ao alumnado que se traslade a outro centro sen ter rematado o ciclo.

2. Contara cos elementos seguintes:
a) Resultados parciais da avaliacion.

b) Constancia da aplicacion, se é o caso, de medidas de reforzo ou calquera outra dentro da atencion a diversidade.

¢) Adaptaciéns curriculares realizadas.

d) Calquera outra informacion referente ao proceso educativo da alumna ou alumno.

3. O informe persoal sera elaborado e asinado pola persoa titora, a partir da informacién de todo o profesorado que
imparta docencia no grupo, e levara o visto e prace do director ou directora do centro.

4. O informe persoal por traslado axustarase ao modelo que figura no anexo IV desta orde.

Artigo 14°.-Informe de avaliacion final de ciclo.

1. Ao remate de cada un dos ciclos da educacién primaria, a persoa titora elaborara un informe individualizado de cada
alumna e alumno que recollera os aspectos mais relevantes sobre o proceso de aprendizaxe, as decisiéns sobre as
medidas para a atencién a diversidade, as medidas de reforzo ou adaptacions curriculares adoptadas, asi como todos
agueles aspectos do alumnado que permitan facer un mellor seguimento do seu proceso de aprendizaxe e madurez
persoal.

2. O informe iniciarase ao comezo de cada ciclo, recollera a informacion resultante do proceso da avaliacién continua ao
longo de cada curso, e completarase ao remate do ciclo.

3. Ao remate de cada ciclo a persoa titora pofiera os informes do alumnado do seu grupo & disposicidn da persoa titora
do ciclo seguinte.

4., Xintase un modelo orientativo de informe como anexo V desta orde.
Artigo 15°.-Informe de avaliacion final de etapa.

1. Ao finalizar a educacion primaria, a persoa titora de cada grupo de 6° curso elaborara un informe individualizado do
seu alumnado que recolla o progreso de cada alumna e de cada alumno tendo en conta os informes de anteriores
ciclos, o grao de aprendizaxe acadado referido aos obxectivos e &s competencias béasicas, a sia madurez, e aqueles
aspectos relevantes que poidan incidir na continuidade do seu proceso de formacién.

2. Este informe xuntarase ao historial académico da educacién primaria para garantir a continuidade do proceso de
formacién no paso 4 educacién secundaria obrigatoria.

3. Na coordinacién cos centros de educacién secundaria obrigatoria garantirase a confidencialidade de toda a informacion.

4. Xantase un modelo orientativo de informe como anexo V desta orde.

Artigo 16°.-Cambio de centro.

1. Cando unha alumna ou un alumno se traslade dun centro a outro, o centro de orixe remitird ao centro de destino, por
pedimento deste, o historial académico de educacion primaria. Se o cambio se produce ao remate do ciclo, o historial
académico ira acompafarado do informe de avaliacion final de ciclo. Se o cambio se produce sen ter rematado o ciclo,

xuntarase do informe persoal por traslado, garantindo que os datos recollidos no historial académico concordan co
expediente que garda o centro de orixe.

2. O centro receptor abrira o correspondente expediente académico.
3. Para axilizar os tramites de matriculacion no novo centro, as nais, pais ou titores legais do alumnado poderan

solicitar no centro de orixe unha certificacion que permitira iniciar os trdmites que fosen precisos antes do envio de toda
a documentacién indicada no punto 1.

4. A matricula adquirira caracter definitivo unha vez recibido o historial académico debidamente cuberto.

5. Se o desprazamento se producise a un centro que non imparta as ensinanzas do sistema educativo espafiol, dentro
ou fora de Espafia, o historial académico permanecera no centro de orixe, que emitir4 unha certificacion académica
completa da alumna ou alumno. O historial académico quedara custodiado no centro en que estivo escolarizado ata a
sUa reincorporacion ao sistema educativo espafiol ou ata o remate dos estudos estranxeiros equivalentes a educacion
primaria. Neste Ultimo caso, sera entregado ao alumnado.

Artigo 17°.-Avaliacion dos procesos de ensino e da practica docente.
As mestras e mestres avaliaran, nas sesiéns de avaliacién do seu grupo, 0s procesos de ensino e a sla practica

docente en relacién coa adecuacion ao alumnado, co logro dos obxectivos da etapa e das areas, e co desenvolvemento
das competencias bésicas. Esta avaliacion incluira, polo menos, 0s seguintes aspectos:

a) A adecuacion dos obxectivos, contidos e criterios de avaliacion as caracteristicas e necesidades do alumnado.

b) As aprendizaxes acadadas polo alumnado.
c) As medidas de atencién a diversidade aplicadas.

d) A programacion e o seu desenvolvemento, a organizacion da aula, o aproveitamento dos recursos do centro e 0s
procedementos de avaliacion do alumnado.

e) A coordinacion entre os mestres e mestras do ciclo e entre os diferentes ciclos e do profesorado do terceiro ciclo co de
educacion secundaria.

Artigo 18°.-Avaliacion de diagnéstico.

1. De acordo co artigo 21 da Lei organica 2/2006, do 3 de maio, de educacion, e co artigo 17 do Decreto 130/2007, do

28 de xufio, polo que se establece o curriculo da educacién primaria na Comunidade Autbnoma de Galicia, ao finalizar o
segundo ciclo da educacion primaria, todos 0s centros realizardn unha avaliacién de diagndstico con referencia as
competencias basicas alcanzadas polo alumnado. Esta avaliacion, que non tera efectos académicos, tera caracter
formativo e orientador para os centros e informativo para as familias e para o conxunto da comunidade educativa.

2. A Conselleria de Educacién e Ordenacion Universitaria facilitaralles aos centros educativos os modelos precisos, co fin
de que todos poidan realizala adecuadamente.

Disposiciones transitorias

Primeira.-Finalizada, no curso 2006-2007, a vixencia dos libros de escolaridade do ensino basico para efectos de
acreditacion dos estudos realizados, debera redactarse neles, na paxina que corresponda ao derradeiro curso, a
dilixencia de peche e inutilizaranse as paxinas restantes.

A citada dilixencia, asinada pola secretaria ou secretario do centro e co visto e prace do director ou a directora,
consignarase nos seguintes termos: Dilixencia para facer constar que este libro de escolaridade queda pechado de
acordo co establecido na disposicion transitoria primeira da Orde do 23 de novembro de 2007 pola que se regula a
avaliacion na educacién primaria na Comunidade Auténoma de Galicia.

Cando a apertura do historial académico supofia a continuacion do anterior libro de escolaridade do ensino basico,
reflectirase naquel documento a serie e 0 nimero do libro de escolaridade. Estas circunstancias figuraran igualmente
no correspondente expediente académico.

Segunda.-Independentemente dos periodos de implantacion que, para a educacién primaria, prevé o Real decreto
806/2006, do 30 de xufio, polo que se establece o calendario de aplicacion da nova ordenacion do sistema educativo,
establecida pola Lei organica 2/2006, do 3 de maio, de educacion, os resultados da avaliacién expresaranse nos termos
establecidos no artigo 3° desta orde, para todos os ciclos desta etapa. Porén, a avaliacién de diagndstico farase a partir do
ano académico 2008-2009.

Terceira.-Durante os cursos 2007-2008 e 2008-2009, o informe individualizado de final de etapa a que se refire o artigo
15.1° desta orde, expresara soamente o grao de aprendizaxe referido aos obxectivos acadados polo alumnado.

Disposicion derrogatoria.-Derrogacion normativa.
Queda derrogada a Orde do 6 de maio de 1993 pola que se regula a avaliacién na educacion primaria na Comunidade

Autdénoma de Galicia e o0 artigo 10.1° da Orde do 6 de outubro de 1995 pola que se regulan as adaptaciéns do curriculo nas
ensinanzas de réxime xeral.

Disposiciéns derradeiras

Primeira.-Autorizase a Direccion Xeral de Ordenacién e Innovacién Educativa a ditar as disposicions que sexan precisas para
a execucion e desenvolvemento do establecido nesta orde.

Segunda.-Esta orde entrara en vigor o dia seguinte ao da sta publicacion no Diario Oficial de Galicia.

Santiago de Compostela, 23 de novembro de 2007.
Laura Sanchez Pinén
Conselleira de Educaciéon e Ordenacion

Universitaria

